
Liite                       Pohjoissaamenkielinen käännös

 
Stáhtaráđi ásahus 

ealliguovdasaš doarjagis, mii máksojuvvo boazodoallojagis 2026/2027 

Stáhtaráđi mearrádusa mielde mearriduvvo eana- ja šaddogárdedoalu riikkadási doarjagiid 
birra addojuvvon lága (1559/2001) 4 §:a 2 momeantta ja 14 §:a 3 momeantta vuođul: 
 

1 §  

Heivehansuorgi 

Dán ásahusas mearriduvvo dan ealliguovdasaš doarjagis, mii máksojuvvo boazoeaiggádiidda 
stáhta bušeahtas jahkái 2026 eana- ja šaddogárdedoalu riikkadási doarjagii čujuhuvvon ruđain 
boazodoallolágas (848/1990) oaivvilduvvon boazodoallojagis 2026/2027. 
 

2 §  

Doarjaga ohcan 

Doarjja máksojuvvo eanadoalu doarjagiid doarjjaguovlluid ja daid suologuovlun 
lohkkojuvvon oasseguovlluid birra addojuvvon stáhtaráđi ásahusa (1379/2022) čuvvosis I 
oaivvilduvvon guovlluin C3 ja C4 bohccuiguin bargi, eana- ja šaddogárdedoalu riikkadási 
doarjagiid birra addojuvvon lága (1559/2001) 14 §:a 1 momeanttas oaivvilduvvon ohcciide. 
Dállodoallun gehččojuvvo maiddái juogekeahtes jápminbeassi. 

Doarjaga oažžuma eaktun lea dat, ahte doarjjaoažžu merke bajás iežas jođihan boazodoalu 
boađuid ja goluid. 
 

3 § 

Doarjjadohkálaš ealihanbohccot 

Doarjaga oažžuma eaktun lea, ahte borramušjovkui gullevaččat eaiggáduššet 
boazologahallamiid mielde boazodoallojagi loahpas oktiibuot unnimusat 80 boazodoallolága 5 
§ 2 čuoggás dárkkuhuvvon eallit guđđojuvvon bohcco ovdal eanan- ja gárdedoalu álbmotlaš 
doarjagiin addojuvvon lága 14 § 1 momeanttas mearriduvvon geahpádusaid. 

Doarjagii vuoigadahtti bohccuid oamastanvuoigatvuohta ja lohku vuođđuduvvet 
boazodoallojagis 2025/2026 dahkkojuvvon boazologahallamii. Boazodoallojagi 2025/2026 
áigge dahkkojuvvon boazogávppit sáhttet váldojuvvot vuhtii doarjaga mieđihettiin. 
 

4 §  

Doarjaga mearri 

Doarjaga mearri lea eanemustá 28,50 euro ealihanbohccos. 

5 §  

Fápmuiboahtin 

Dát ásahus boahtá fápmui suoidnemánu 1 beaivve 2026 
 
Helssegis geassemánu 25 beaivve 2026 

 
 
 
 

Eana- ja meahccedoalloministtar Sari Essayah 
 
 
 
 

Ráđđádalli virgeolmmoš Juha Vanhatalo


	Julkaistu Helsingissä 30 päivänä kesäkuuta 2026
	607/2026
	Valtioneuvoston asetus
	1 §
	Soveltamisala
	2 §
	Tuen haku
	3 §
	Tukikelpoiset eloporot
	4 §
	Tuen määrä
	5 §
	Voimaantulo
	Helsingissä 25.6.2026
	Maa- ja metsätalousministeri Sari Essayah
	Neuvotteleva virkamies Juha Vanhatalo



